
«Գույքահարկի մասին» Հայաuտանի Հանրապետության օրենքում փոփոխություններ և լրացում կատարելու մասին» օրենքի նախագծի առնչությամբ շահագրգիռ մարմինների կողմից ներկայացված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	Արդարադատության նախարարություն
	Դիտողություններ և առաջարկություններ չկան:
	Ընդունվել է ի գիտություն:



	2.
	Տարածքային կառավարման և ենթակառուցվածքների նախարարություն
	Օրենքի նախագծի հոդված 1-ում առաջարկում ենք օրենքի լրիվ անվանումը հիշատակելիս հիմք ընդունել «Նորմատիվ իրավական ակտերի մասին» օրենքի 18-րդ հոդվածի 3-րդ մասը:


	Ընդունվել է:

 

	3.
	Ֆինանսների նախարարություն
	1. Նախագծի 1-ին հոդվածի 1-ին և 2-րդ կետերում «ծառայություն անցնող» բառերը փոխարինել «ծառայության մեջ գտնվող» բառերով:

2. Նախագծի 1-ին հոդվածի 2-րդ կետով առաջարկվում է սահմանել, որ գույքահարկից մասնակի ազատման արտոնությունը կիրառվում է օրենքով սահմանված հետուսումնական պայմանագրային զինվորական ծառայություն, ինչպես նաև հետուսումնական պայմանագրային զինվորական ծառայության պայմանագրի ժամկետի ավարտից հետո կնքված հերթական պայմանագրի հիման վրա զինվորական ծառայություն անցնող զինծառայողների նկատմամբ: Այս առումով, հնարավոր տարընթերցումներից խուսափելու նպատակով, առաջարկում ենք հստակեցնել, որ խոսքը վերաբերում է ռազմաուսումնական հաստատություններ ավարտած և հետուսումնական պայմանագրային զինվորական ծառայության մեջ գտնվող զինծառայողներին:

3. Նախագծի 2-րդ հոդվածի համաձայն՝ նույն օրենքն ուժի մեջ է մտնում պաշտոնական հրապարակմանը հաջորդող օրվանից: Այսինքն, կարելի է ենթադրել, որ նախագիծը ուժի մեջ է մտնելու 2020 թվականի ընթացքում: Այս առումով հայտնում ենք, որ «Գույքահարկի մասին» ՀՀ օրենքի 10-րդ հոդվածի 1-ին մասի համաձայն՝ ֆիզիկական անձանց համար գույքահարկի հաշվետու ժամանակաշրջան է համարվում օրացուցային տարին: Վերոգրյալը նշանակում է, որ որ մի շարք դեպքերում 2020 թվականի ընթացքում գույքահարկի պարտավորությունները հաշվարկելու ժամանակ կարող են խնդիրներ առաջանալ: Օրինակ, այն դեպքերում, երբ մինչև նախագծի ուժի մեջ մտնելը 2020 թվականի հաշվետու ժամանակաշրջանի համար գործող օրենսդրությամբ գույքահարկի գծով հարկային պարտավորությունները կատարված լինեն, վերահաշվարկներ կատարելու անհրաժեշտություն է առաջանալու:

Հաշվի առնելով վերոգրյալը, առաջարկում ենք քննարկել նախագծով առաջարկվող կարգավորումները 2020 թվականի հունվարի 1-ից ծագող (ծագած) հարաբերությունների վրա տարածելու նպատակահարմարության հարցը:  
	Ընդունվել է:
Ընդունվել է, 2-րդ կետը խմբագրվել է:

Ընդունվել է, կատարվել է համապատասխան լրացում:

	4.
	Ոստիկանություն
	Նախագծի վերաբերյալ դիտողություններ և առաջարկություններ չկան:

Միաժամանակ, առաջարկում ենք նախագծով կատարվող փոփոխություններով պայմանավորված՝ նույնաբովանդակ փոփոխություններ կատարել նաև ՀՀ հարկային օրենսգրքի 230-րդ և 245-րդ հոդվածներում:
	Ընդունվել է ի գիտություն:

Առաջարկությունը կիրացվի դրա վերաբերյալ Արդարադատության նախարարության դիրքորոշումը հստակեցնելու արդյունքում:

	5.
	Ազգային անվտանգության ծառայություն
	Օրենքի նախագծի 1-ին հոդվածի 2-րդ կետը «վրա» բառից հետո անհրաժեշտ է լրացնել «կամ ռազմաուսումնական հաստատություններն ավարտած և առանց պայմանագիր կնքելու» բառերով՝ հաշվի առնելով, որ ռազմաուսումնական հաստատություններն ավարտած և ՀՀ ազգային անվտանգության մարմիններում ծառայության անցած զինծառայողների հետ հետուսումնական պայմանագրերի կնքումը ՀՀ ազգային անվտանգության մարմիններում ծառայությունը կանոնակարգող օրենսդրությամբ նախատեսված չէ: Ռազմաուսումնական հաստատություններ մեկնելուց առաջ ունկնդիրների հետ կնքվում են պայմանագրեր, որտեղ նաև նշվում է վերջիններիս՝ ուսումն ավարտելուց հետո ոչ պակաս քան 5 տարի ՀՀ ազգային անվտանգության մարմիններում ծառայելու պարտավորության մասին: Ընդ որում, հետուսումնական ծառայությունից հրաժարվելու (ոչ պակաս քան 5 տարի) դեպքում նշված զինծառայողները պարտավոր են փոխհատուցել իրենց ուսման համար պետության կատարած ծախսերը:
	Ընդունվել է մասամբ, 2-րդ կետը խմբագրվել է, որի արդյունքում բարձրացված խնդիրը լուծվել է:

 

	6.
	Պետական եկամուտների կոմիտե
	Նկատի ունենալով ռազմաուսումնական հաստատություններ ավարտած զինծառա​յողնե​րին՝ ծառայությունից արձակելուց հետո սոցիալական երաշխիքներով ապահովելու կարևորությունը, առաջարկում ենք նախագծով «Գույքահարկի մասին» ՀՀ օրենքի 15-րդ հոդվածի 2-րդ մասի՝

- երկրորդ պարբերությունը շարադրել հետևյալ խմբագրությամբ՝ «Սույն մասի 1-ին, 2-րդ և 3-րդ կետերին համապատասխան, պարտադիր զինվորական ծառայության ժամ​կետի ավարտից հետո, գույքահարկից ազատվում են նաև Հայաստանի Հանրապետութ​յան զինված ուժերում և այլ զորքերում ծառայություն անցնող (անցած)` ռազմաուսում​նական հաստատություններն ավարտած անձինք` հասարակական և (կամ) արտադրա​կան նշանակության շինություն չհանդիսացող մեկ շինության մասով, որի հարկման բազան չի գերազանցում 40.0 մլն դրամը (չգերազանցող մասով) և մեկ փոխադրա​միջոցի մասով, որի հարկման բազան չի գերազանցում 150 ձիաուժը (չգերազանցող մասով):»,

- հինգերորդ պարբերությունը շարադրել հետևյալ խմբագրությամբ՝ «Սույն մասով սահմանված արտոնությունների իրավունքը դադարում է հարկվող օբյեկտ համարվող գույքը զինվորական ծառայության ընթացքում կամ ծառայության ավարտից հետո վար​ձակալության կամ հավատարմագրային կառավարման հանձնելու դեպքում:»:

Միաժամանակ, հայտնում ենք, որ նույնանման փոփոխություններ պետք է կատար​վեն նաև ՀՀ հարկային օրենսգրքի 11-րդ (Անշարժ գույքի հարկը) և 12-րդ (Փոխադրամի​ջոցների գույքահարկը) բաժիններում, որոնք ուժի մեջ կմտնեն 2021թ. հունվարի 1-ից:
	Չի ընդունվում, քանի որ առաջարկվում է տրամագծորեն հակառակ կարգավորում՝ քան առկա է օրենքի նախագծում: Նախագծի հիմնավորման մեջ հստակ նշվել է, որ փոփոխությունները կատարվում են օրենքի դրույթները «Զինվորական ծառայության և զինծառայողի կարգավիճակի մասին» օրենքի ձևակերպումներին համապատասխանեցնելու նպատակով:

Չի ընդունվել, քանի որ զինվորական ծառայության ավարտից հետո անձը չի համարվում զինծառայող և չի կարող օգտվել գույքահարկի վճարման արտոնությունից:

Առաջարկությունը կիրացվի դրա վերաբերյալ Արդարադատության նախարարության դիրքորոշումը հստակեցնելու արդյունքում:


2. Նախագծի 1-ին հոդվածի 2-րդ մասով նախատեսվող փոփոխությունը վերաբերելու է Հայաստանի Հանրապետության զինված ուժերում և այլ զորքերում ծառայություն անցնող զինծառայողներին: «Պաշտպանության մասին» օրենքի 3-րդ հոդվածի 1-ին մասի 7-րդ կետի համաձայն՝ այլ զորքեր են հանդիսանում ոստիկանության զորքերը, սահմանապահ զորքերը, պետական պահպանության և ազգային անվտանգության հատուկ ստորաբաժանումները: «Ազգային անվտանգության մարմիններում ծառայության մասին» օրենքի 1-ին հոդվածի 5-րդ մասի համաձայն ազգային անվտանգության մարմիններում շարքային և կրտսեր

	 ենթասպայական կազմերի զինծառայողների զինվորական ծառայություն անցնելու կարզր սահմանվում է «Զինվորական ծառայության և զինծառայողի կարգավիճակի մասին» օրենքով: Արղյոք նախատեսվում է արտոնություններ կրտսեր ենթասպայական կազմից բարձր զինվորական կոչումներ ունեցող և այլ զորքերում ծառայություն անցնող զինծառայողներին:

3. ՀՀ տարածքային կառավարման և ենթակառուցվածքների նախարարին ուղղված ՀՀ ազզային անվտանգության ծառայության տնօրենի 22.07.2019 թվականի 11/661 գրությամբ նշված է, որ ռազմաուսումնական հաստատություններ ավարտած և ՀՀ ազզային անվտանգության մարմիններում ծառայության անցած զինծառայողների հետ հետուսումնական պայմանագրերի կնքումր՝ ՀՀ ազզային անվտանգության մարմիններում զինվորական ծառայությունր կանոնակարգող օրենսդրությամբ նախաաեսված չէ: Նմանաաիպ գործառույթ նախատեսված չէ նաև ոստիկանության զորքերում զինվորական ծառայությունր կանոնակարգող օրենսղրությամբ: Ուստի նախագծի 1-ին հոդվածի 2-րդ մասով նախատեսվող փոփոխության արղյունքում կստացվի, որ այլ զորքերում ծառայություն անցնող զինծառայողները հնարավորություն չեն ունենա օգտվել գույքահարկի արտոնությունից:

4. Հաշվի առնելով, որ «Գույքահարկի մասին» օրենքր՝ հարկային օրենսգրքի 444-րդ հոդվածի 9-րդ մասի համաձայն, գործելու է մինչև 2020 թվականի դեկտեմբերի 31-ը, (ինչից հետո գործելու են հարկային օրենսգրքի 11-րդ և 12-րդ բաժիններր) անհրաժեշտություն է առաջանում նմանատիպ փոփոխություն կատարելու նաև հարկային օրենսգրքում:
	Տվյալ պարագայում խոսքը գնում է ՌԴ զինված ուժերի զինծառայողների մասին, ՌԴ-ում ևս գործում է պարտադիր զինվորական ծառայություն, որի հիման վրա օրենքի գործողությունը տարածվելու է նաև ՀՀ տարածքում պարտադիր զինվորական ծառայություն անցնող ՌԴ զինծառայողների վրա:
Նախագծի ձևակերպումները շատ հստակ են, օրենքի գործողությունը տարածվում է ՀՀ զինված ուժերում և այլ զորքերում պարտադիր զինվորական ծառայություն անցնող զինծառայողների, ներառյալ՝ ռազմաուսումնական հաստատությունների կուրսանտների, ինչպես նաև ռազմաուսումնական հաստատություններ ավարտած և հետուսումնական պայմանագրային զինծառայության մեջ գտնվող զինծառայողների վրա:
Ընդունվել է ի գիտություն, նախագիծը համապատասխան կարգավորման մասով խմբագրվել է ՀՀ ազգային անվտանգության ծառայության առաջարկության հիման վրա:
Առաջարկությունը կիրացվի դրա վերաբերյալ Արդարադատության նախարարության դիրքորոշումը հստակեցնելու արդյունքում:

	8.
	ՀՀ մարդու իրավունքների պաշտպան
	Դիտողություններ և առաջարկություններ չկան:


	Ընդունվել է ի գիտություն:

 

	9.
	Նախագիծը տեղադրվել է www.e-draft.am կայքում՝ հանրային քննարկման նպատակով
	Ներկայացված առաջարկությունների վերաբերյալ կազմվել է առանձին տեղեկանք:
	


